 SPORTSKI SAVEZ BIHAĆ                                                                                                    

P R A V I L N I K

o sticanju prava na stipendiju Sportskog saveza Bihać
I – Opće odredbe

1.

Ovim Pravilnikom, u cilju stimulisanja postizanja vrhunskih dostignuća u sportu, poboljšanja životnog standarda jednog broja najperspektivnijih sportaša i podsticanju mladih, da uz sportske rezultate postižu i rezultate u obrazovanju, uređuju se:

· izvori sredstava i visina stipendije, uvjeti za sticanje prava na stipendiju, kriteriji za bodovanje, nadležnost i postupak dodijele stipendija, sadržina ugovora o stipendiranju, ostvarivanje i prestanak prava na stipendiju i druga pitanja od značaja za dodijelu, ostvarivanje i prestanak prava na stipendiju.

II – Sredstva i visina stipendije

2.

Sredstva za stipendiranje mladih i perspektivnih sportaša obezbijeđuje se iz sredstava Sportskog saveza Bihać. 

Prema raspoloživim sredstvima, utvrđuje se broj i visina stipendije, za svaku godinu, što znači od 01.januara do 31.decembra tekuće godine.

III – Uvjeti za sticanje stipendije

3.

          
Pravo na stipendiju Sportskog saveza Bihać imaju sportaši, aktivni članovi klubova članica Sportskog saveza Bihać, koji svoja vrhunska ostvarenja u toku kalendarske godine postižu na zvaničnim takmičenjima – prvenstvima države i zvaničnim međunarodnim takmičenjima. Pravo na stipendiju ostvaruju sportaši uzasta od 14 do 18 godina starosti, koji u periodu raspisivanja konkursa nisu mlađi od 14 godina, odnosno stariji od 18 godina.
4.

          
Pravo na stipendiju ne stiču sportaši koji ostvaruju rezultate na raznim «open» turnirima, prijateljskim susretima i međunarodnim manifestacijama, izuzev u koliko na tim takmičenjima ne obore državne rekorde ili su ista takmičenja u okviru međunarodnih nastupa obaveza za sticanje normi za odlazak na OI, SP i EP.

                                                                                 5.

              Dodjela stipendija se vrši pojedinačnim (individualnim ) i ekipnim sportovima i to  u slijedećem omjeru u odnosu na ukupan broj stipendija :

· 60 % od ukupnog broja dodjeljuje se u pojedinačnoj konkurenciji 

· 40 % od ukupnog broja dodjeljuje se u ekipnoj konkurenciji.
6.

           
Prednost u dobijanju stipendije imaju redovni učenici., osnovnih i srednjih škola općine Bihać. 

IV – Nadležnost i postupak dodijele stipendije

7.

          
Dodijela stipendije se vrši putem konkursa.

          
Konkurs se dostavlja svim sportskim klubovima, članicama Sportskog saveza Bihać, te se isti objavljuje u najmanje jednom od pisanih medija.
          
Konkurs obavezno sadrži: naznaku za koju godinu se dodijeljuje stipendija, broj korisnika i visina stipendije, uslovi za ostvarivanje prava na stipendiju, potrebna dokumentacija, rok za podnošenje prijave, koji ne može biti duži od 15 dana.

8.
           
Konkurs za dodijelu stipendije raspisuje Upravni odbor Sportskog saveza Bihać, a postupak izbora provodi Komisija Sportskog saveza koju imenuje Upravni odbor Sportskog saveza. 

          
Upravni odbor utvrđuje broj, sastav i zadatke Komisije. Ona radi u sjednicama i o radu sjednica vodi se zapisnik.

9.

         
Komisija za dodijelu stipendija prikuplja prijave sa dokumentacijom i po zaključenju konkursa i uvida u konkursni materijal:

· neblagovremene i nepotpune prijave - odbacuje, 

· prijave kandidata koji ne ispunjavaju konkursne uvjete za ostvarivanje prava na stipendiju - odbija, 

· saglasno kriterijima utvrđenim ovim Pravilnikom, vrši bodovanje kandidata koji ispunjavaju konkursne uvjete za ostvarivanje prava na stipendiju i sačinjava bodovnu listu.

V – Kriterij za bodovanje kandidata

10.

          
Kriteriji po kojima se vrši bodovanje kandidata su:

· kriteriji sportskih rezultata i

· kriteriji uspjeha u školi.
11.

           
Kriteriji sportskih rezultata su oni, koji su postignuti na zvaničnim takmičenjima u proteklom periodu kalendarske godine.

12.

          
Bodovanje kandidata po kriterijima iz predhodnog člana ovog Pravilnika, vrši se na slijedeći način:

A- u pojedinačnoj konkurenciji: 

          -     Olimpijske igre od 1 – 10 mjesta 





85 bodova 
· za osvojen plasman od 1 – 10 mjesta na juniorskim svjetskim                    

      i evropskim prvenstvima,                                                                              
80 bodova

· za osvojen plasman od 1 – 8 mjesta na kadetskim svjetskim                    

      i evropskim prvenstvima,                                                                              
70 bodova

· za osvojen plasman od 1 – 8 mjesta na  juniorskim  Mediteranskim

      i Balkanskim prvenstvima od 1 – 4 mjesta                                                           
60 bodova

· za osvojen plasman od 1 – 8 mjesta na  kadetskim  Mediteranskim takmičenjima,
Olimpijski festival mladih Evrope i Balkanskim prvenstvima od 1 – 4                  50 bodova

-    za osvojeno 1 mjesto na juniorskom državnom prvenstvu                            
40 bodova

-    za osvojeno 1 mjesto na kadetskom državnom prvenstvu                             
30 bodova

-    za osvojeno 2 – 3 mjesto na državnom prvenstvu za kadete i juniore           
20 bodova

B- u ekipnoj konkurenciji:

· za učešće u juniorskoj reprezentaciji BiH na zvaničnim nastupima koji su u kalendaru takmičenja ili kao junior nastupio na zvaničnim utakmicama u seniorskoj konkurenciji, 
80 bodova 

·  za učešće u kadetskoj reprezentaciji BiH na zvaničnim nastupima, a kandidat odigra najmanje   70 % utakmica, na svjetskim i evropskim prvenstvima  

70 bodova                                                                                    

· za učešće u seniorskoj klubskoj ekipi koja se takmiči u Premijer ligi i koja ostvari  plasman

od 1 – 8 mjesta, te u ekipi koja se takmiči u Prvoj saveznoj ligi i ostvari

      plasman od 1 – 4 mjesta                                




60 bodova

· za učešće u ekipi koja je osvojila plasman od 1 – 3 mjesta na juniorskom ekipnom prvenstvu BiH, a kandidat odigra najmanje 50% utakmica                                      

50 bodova

· za učešće u ekipi koja je osvojila plasman od 1 – 3 mjesta na kadetskom ekipnom 

prvenstvu BiH, a kandidat odigra najmanje 50% utakmica                      
30 bodova

         -      za učešće u ekipi koja se takmiči na nivou prve lige F BiH kadeti-kadetkinje , junior-juniorka, 

   a ekipa ostvari plasman od 1 – 5 mjesta , 




20 bodova

   s tim da kandidat odigra najmanje 50 % utakmica, 

   a za osvojeno 6 – 8 mjestou ligi F BIH





10 bodova



 

Dodatni kriteriji: u situaciji  da više kandiata ima isti zbir bodova na osnovu kriterija prednost ima kandidat iz kluba koji ima bolji plasman u ligi, - u prednosti je kandidat iz kluba koji ima bolji rezultat plasman u kontinuitetu.   
13.

           Kriterij uspjeha u školi:

          a) - da se kandidat redovno školuje,

· da redovno izvršava zadatke iz programa priprema i nastupa na takmičenjima,

· da svojim radom, zalaganjem i ukupnim ponašanjem, bude uzor i podsticaj mladima i učesnicima u sportu.

       b) - za prosjek ocjena u predhodnoj školskoj godini od 4,5 – 5,0                     

50 bodova

           - za prosjek ocjena u predhodnoj školskoj godini od 3,5 – 4,5                      
30 bodova

           - za prosjek ocjena u predhodnoj školskoj godini od 2,5 – 3,5                      
10 bodova

                                                                                14.

           
Prijedlog bodovne liste koju čini zbir bodova iz člana 10. (sportski rezultati i uspjeh u školi), Upravni odbor razmatra na svojoj sjednici, te sa tom Odlukom pismeno upoznaje klubove koji su prijavili svoje kandidate.

          
U slučaju istog broja bodova dva ili više kandidata, na konačnoj listi, prednost ima kandidat koji postigne najbolje sportske rezultate u prethodnoj kalendarskoj godini.
15.

U situaciji da na osnovu kriterija imamo dva ili više kandidata sa istim brojem bodova, konačnu odluku donosi Upravni odbor. 

16.

          
Svaki učesnik u konkursu ima pravo uvida u zapisnik o bodovanju i ostali konkursni materijal, te pravo prigovora na prijedlog bodovne liste

          
Prigovor se podnosi Komisiji za žalbe koju Upravni odbor može da formira od predstavnika klubova koji nemaju kandidate na konkursu ili direktno Upravni odbor Saveza, ukoliko ovo ocijeni da Komisija za žalbe nije neophodna.

         
Žalbe se podnose u roku od 8 dana od dostave bodovne liste svim kandidatima.

          
Upravni odbor ili Komisija iz prethodnog stava dužni su u roku od 8 dana od istog roka za podnošenje prigovora, da donesu konačnu odluku.

17.

          
U postupku odlučivanja po prigovorima bodovne liste Upravni odbor ili Komisija će:

· neblagovremeni prigovor odbaciti bez razmatranja, 

· neosnovan odbiti,

· prigovor koji je osnovan, uvažiti i sačiniti odgovarajuće izmjene u bodovnoj listi.

18.
          
Korisnici stipendije u nastavnoj godini za koju se konkurs raspisuje su kandidati na bodovnoj listi sa najvećim brojem bodova.

19.

          
Upravni odbor ili Komisija pismenim pozivom obavještava korisnike stipendija, da određenog dana i sata dođu na zaključenje ugovora o stipendiranju.

VI – Ugovor o stipendiranju

20.

          
Ugovor o stipendiranju smatra se zaključenim kada ga potpišu predstavnik Sportskog saveza i korisnik stipendije.

          
Ugovorom se utvrđuje:

· mjesečna visina stipendije, period i način isplate stipendije, međusobna prava i obaveze ugovornih strana, te uslovi za raskid ugovora i pravne posljedice raskida ugovora, kao i druga pitanja od značaja za ostvarivanje i prestanak prava na stipendiju.

VII – Prestanak prava na stipendiju

21.

           Pravo na stipendiju prestaje:

· protokom roka na koji je ugovor o stipendiranju zaključen, odnosno završetkom godine,

· raskidom ugovora o stipendiranju.

· Prestankom članstva u klubu u kojem je kandidat u vremenu traženja stipendije imao članstvo odnosno klub za koji je u vrijeme dodjele stipendije kandidat nastupao.

22.

          Ugovor o stipendiranju se raskida u slučajevima:

· ako korisnik stipendije prestane da izvršava zadatke iz programa priprema i nastupa na takmičenjima,
· ako prestane da se redovno školuje,

· ako davalac stipendije utvrdi, da ga je korisnik stipendije davanjem netočnih podataka i obavještenja doveo u zabludu, u pogledu uvjeta za stjecanje ili ostvarivanje prava na stipendiju,

· po volji korisnika.
23.
          
Za slučaju raskida ugovora, korisnik stipendije je dužan, davaocu stipendije vratiti pun iznos primljen na ime stipendije za protekli period, a računajući od dana raskida ugovora.

VIII – Završne odredbe

24.
          
Ovaj Pravilnik stupa na snagu osmog (8) dana po usvajanju na sjednici Upravnog odbora  Sportskog saveza Bihać.

Bihać,__________ 2009.godine.

Broj: _______/09 . 






 Predsjednik Upravnog odbora 

 Sportskog Saveza Bihać

                                                                                                    

     Z  l a t a n  T a j i ć 

SPORTSKI SAVEZ BIHAĆ                                                                        
P R A V I L N I K

o sticanju prava na stipendiju Sportskog saveza Bihać
Bihać, 2009.godina
